
				এই পাতাটির মুদ্রণ সংশোধন করা প্রয়োজন। 
S (eW»
রবীন্দ্র-রচনাবলী
চারুবালার প্রবেশ
চারু । মিস্টার নদী, আপনার নৈবেদ্য দেখতে পাচ্ছি, কিন্তু সামনে দেবতা নেই যে । নদী । কে বললে নেই। চারু । সাকার দেবতার কথা বলছি, নিরাকারের খবর জানি নে । নদী। পূজা যদি নেন, তা হলে করকমলেচারু। আপনি মাঝে মাঝে চোখে ভুল দেখেন নাকি । আমি তোনদী। হাঁ, ভুল ঠিকানায় গিয়ে পীেছইচারু। তার পরে রিডাইরেক্টড় হয়ে
नौ । घून ठाऱ्ठ शम { চারু । আজ। আপনার কপালে তারই ছাপ দেখতে পাচ্ছি। নদী । ছাপের সংখ্যা আর বাড়বেন না, তা হলে কলঙ্কের চিহ্নটাই জাগবে ; ঠিকানাটাই পড়বে চাপা। চারু । আপনার মতো আলাপ করতে আমি কাউকে শুনি নি- চমৎকার কথা কইতে পারেন । নদী । শুধু যে কেবল কানে শোনার কথাই আমার সম্বল, তা নয়, হাতে সোনাও জোগাতে পারি, এইটে
প্রমাণ করতে দিন ।
চারু । আপনি বাংলাতেও punকরতে পারেন- ক্ষমতা আছে। কিন্তু মিস্টার নদী, ও ব্রেসলেট তো
নেলির
নদী। সেইটেই তাে হয়েছিল মন্ত ভুল। শোধরাবার অপরচুনিটি যদি না দেন, তা হলে উদ্ধার হবে কী
করে ।
চারু। ঐ নেলি আসছে, চলুন আমরা ঐদিকে যাই।
নলিনী ও সতীশের প্রবেশ
[উভয়ের প্রস্থান
নলিনী। যথেষ্ট হয়েছে সতীশ, আজ যদি মিষ্টি কথা বলবার চেষ্টা কর তা হলে কিন্তু রাসভঙ্গ হবে। সতীশ । আচ্ছা, আমাকে যদি একেবারে চুপ করিয়ে রাখতে চাও, তা হলে ঐ গানটা আমাকে শোনাও ।
নলিনী। কোনটা ।
সতীশ । সেই যে- উজাড় করে দাও। হে আমার সকল সম্বল ।
নলিনীর গান
উজাড় করে লও। হে আমার সকল সম্বল । শুধু ফিরে চাও ফিরে চাও ওহে চঞ্চল।
নাহয় এক প্রহরের খেলায় আমার স্বপনস্বরূপিণী প্ৰাণে দাও পেতে অঞ্চল ।
যদি এই ছিল গো মনে, যদি পরমদিনের স্মরণ ঘুচাও চরম অযতনে,
তবে ভাঙা খেলার ঘরে নাহয় দাড়াও ক্ষণেক তরে,
ধূলায় ধূলায় ছড়াও হেলায় ছিন্ন ফুলের দল।

